
 
 

 

 

VENDIM  

 

Data e miratimit: 6 gusht 2010  

 

 

Lënda nr. 12/09 

 

G. R. 

 

kundër  

 

UNMIK-ut  

 

 

 

Paneli Këshillëdhënës për të Drejtat e Njeriut i mbledhur më 6 gusht 2010, 

me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

Znj. Christine CHINKIN 

 

Të ndihmuar nga  

 

Z. Rajesh TALWAR, zyrtar ekzekutiv 

 

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve, vendosi si në vijim: 

 

 

I. PROCEDURA PRANË PANELIT 

1. Ankesa u paraqit më 21 janar 2009 dhe u regjistrua në të njëjtën ditë. 

 

2. Paneli ia komunikoi rastin Përfaqësuesit Special të Sekretarit të Përgjithshëm (PSSP) 

më 4 maj 2009 duke kërkuar komentet e tij në emër të UNMIK-ut për 

pranueshmërinë dhe bazueshmërinë e ankesës. PSSP-ja siguroi komentet me anë të 

një letre të datës 12 tetor 2009. 

 

3. Ankuesja u përgjigj me anë të një letre të pranuar më 4 dhjetor 2009.  

 

 

II. FAKTET  

 

4. Ankuesja thekson se djali i saj, D.R., ishte rrëmbyer derisa po voziste një veturë 

udhëtarësh në rrugën Fushë Kosovë më 22 qershor 1999 dhe se ai akoma është i 

zhdukur. 

 

5. Sipas një raporti të Policisë së UNMIK-ut të datës 26 shkurt 2005, z. R. ishte parë për 

herë të fundit nga një fqinj, i cili e pa atë në veturë në rrugën e sipërpërmendur, të 

shoqëruar nga një burrë të paidentifikuar. Në këtë raport gjithashtu thuhet se, pas 

informacioneve nga familja e ankueses se z. R. ishte ndaluar në një shkollë të caktuar, 

KFOR-i bërë kontrollin përkatës por nuk gjeti gjurmë për praninë e tij aty.       

 

6. Në raportin e Njësisë së Policisë së UNMIK-ut për persona të zhdukur të datës 30 

shtator 2002 thuhet se, pas zbulimit të një trupi të pajetë, përpjekja për ta identifikuar 

këtë trup si z. R. ishte e pasuksesshme meqë e fejuara e tij nuk ishte në gjendje që ta 

identifikojë atë.      

 

7. Ankuesja thekson se ajo e kishte raportuar rrëmbimin tek “të gjitha organet 

relevante”, duke përfshirë edhe Asociacionin për persona të kidnapuar dhe të 

zhdukur, Komitetin Ndërkombëtar të Kryqit të Kuq, dhe Kryqin e Kuq të Serbisë.  

Ajo gjithashtu thekson se u kishte dhënë deklarata mbi rrëmbimin dy “inspektorëve” 

të UNMIK-ut”. Më në fund, ajo thekson se kishte parashtruar padi penale tek 

Prokurori Publik në Prishtinë në vitin 2004.  

 

8. Në vitin 2005, Njësia e Policisë së UNMIK-ut për krime të luftës rifilloi hetimet, por 

nuk kishte mundësi të kontaktojë dëshmitarë potencialë dhe të grumbullojë të dhëna 

që ta shpijnë në vendndodhjen e z. R. Një raport tjetër i vitit 2005 konkludon se lënda 

mbetet e hapur por se është joaktive. 

  

 

III. ANKESA  

 

9. Ankuesja ankohet për gjoja dështimin e UNMIK-ut që të hetojë në mënyrë adekuate 

kidnapimin dhe vrasjen e djalit të saj. Ajo gjithashtu ankohet për dhimbjen psikike 

dhe vuajtjet që gjoja janë shkaktuar nga kjo situatë. 

 

10. Paneli mendon se ankuesja  mund të konsiderohet se thirret në shkelje të së drejtës së 

birit të saj për jetë, të garantuar me nenin 2 të Konventës Evropiane për të Drejtat e 



 

 3 

Njeriut (KEDNJ) dhe të drejtës së saj për të qenë e lirë nga trajtimi johuman apo 

degradues, të garantuar me nenin 3 të KEDNJ. 

 

 

IV. LIGJI 

 

11. Para se rasti të trajtohet për bazueshmërinë e tij, Paneli së pari duhet të vendosë nëse 

do ta pranojë rastin, duke pasur parasysh kriteret për pranueshmëri të paraqitura në 

nenet 1, 2 dhe 3 të Rregullores së UNMIK-ut nr. 2006/12. 

 

12. Në komentet e tij, PSSP-ja nuk paraqet ndonjë kundërshtim për pranueshmërinë e 

rastit.  

 

13. Paneli konsideron se ankesat sipas neneve 2 dhe 3 të KEDNJ ngritin çështje serioze 

faktike dhe ligjore, vendosja e të cilave duhet të varet nga një shqyrtim i 

bazueshmërisë. Prandaj, Paneli konsideron se kjo ankesë nuk është e pabazuar në 

shikim të parë në kuptim të nenit 3.3 të Rregullores së UNMIK-ut nr. 2006/12. 

 

14. Paneli nuk gjen arsye tjetër për ta shpallur atë të papranueshme. 

 

 

PËR KËTO ARSYE, 

 

Paneli unanimisht, 

 

E SHPALL ANKESËN TË PRANUESHME.  

 

 

 

 

 

Rajesh TALWAR        Marek NOWICKI 

Zyrtar ekzekutiv        Kryetar  


